
Hann meinti eitt sum løgmaður 
– men sigur tað øvugta sum 
løgtingstingmaður...

Fyrrverendi løgmaður hevur eginleika fram 
um aðrar politikarar at snara runt sum á 
einum tallerki – og brádliga meinar hann júst 
tað øvugta av tí, hann hevur sagt framm­
anundan.

Á tingsins røðarapalli 10. september 2013 
segði hann løgtinginum og øllum Føroya 
fólki, at tunnilsfeløgini skulu rinda landinum 
aftur tær 395 milliónir krónurnar, sum landið 
hevur sett í feløgini sum partapening. Fyrr 
enn tá kundi tað ikki vera ókeypis at koyra 
ígjøgnum tunnilin.

Tað var Poul Michelsen, løgtingsmaður, 
sum hevði sett hon skrivligan fyrispurning 
um málið, nú røddir vóru frammi, sum 

søgdu, at tað skuldi vera ókeypis at koyra tá 
lánini vóru afturgoldin.

– Samgongan hevur, sum er, ikki ætlanir 
um at avtaka lógirnar í næstum. Ei heldur er 
ætlanin at broyta tær, og eftir lógini skal út­
veganarkostnaðurin gjaldast aftur bæði tann 
parturin, sum er fíggjaður við eginpeningi og 
tann parturin, sum er fíggjaður við láni.

Soleiðis segði Kaj Leo Holm Johannesen, 
táverandi løgmaður. Tað vil siga, at løgmaður 
skar tað út í papp – um onkur kanska ikki 
visti tað, at tað verður ikki ókeypis at koyra 
ígjøgnum tunnilin, fyrr enn eisini lánini eru 
afturgoldin.

Hann skar tað eisini út í papp, at hvørki 
hann ella samgongan ætlaðu at broyta hetta 
soleiðis, sum vágafólk nú ynsktu.

Tí er tað at tveita torvmold í eyguni á 
fólki, at Kaj Leo Holm Johannesen nú letst 

vilja, at tað skal vera ókeypis at koyra ígjøgn­
um tunnilin og vísri til eina avtalu, sum hann 
ikki kundi vísa á sum løgmaður.

Um hann vildi tað, og um Jørgen Niclasen 
vildi tað, so kundu teir bara gjørt tað. Teir 
høvdu buktina og báðar endarnar. Jørgen 
Niclasen lovaði seinni at koma í tingið við 
einum lógaruppskoti, sum nágreinaði lógina 
soleiðis, at ynskið hjá vágafólki skuldi ganga 
út. Men Jørgen Niclasen helt ikki tað lyftið.

Tað kostar 400 milliónir at eftirlíka ynski­
num. Kanska tað var ein orsøk til, at Kaj Leo 
Holm Johannesen og Jørgen Niclasen ikki 
tordu. Men tað er for bíligt nú at skylda upp 
á onkran annan, tá man eigur alla skyldina 
sjálvur! 

Leggið eitt uppskot fyri tingið, so síggja 
vit politiska viljan. Men tað kostar 400 
milliónir krónur...

Fyri fyrstuferð í nógv ár, verður Fuglafjørður 
aftur karmur um stóran føstulávintsdans. Hesa­
ferð í Mentunarhúsinum í Fuglafirði. 

Í áttati og nýtiárunum var fastur táttur við 
føstulávintsdansi á Kambsdali. Hetta var sera 
væl umtókt tiltak, men sum so nógv annað, so 
datt hetta annars frálíka tiltak niðurfyri. Sum 
oftast var tað Hjarnar, sum rokkaði høllina á 
Kambsdali, og tað verður tað eisni hesaferð. 

– Vit eru sera glað fyri, at tað hevur eydnast 
okkum, at fáa Hjarnar at spæla. Ein sera góður 
bólkur sum ikki er ofta at hoyra og hóast nakað 
eldir, so er formurin enn í topp.

Tiltakið verður leygarkvøldið 25 februar í 
Mentunarhúsinum 
í Fuglafirði, har 
tað eisini verður 
tunnusláttur á 
torginum uttanfyri, 
siga ÍF-stuðlar, sum 
skipa fyri.

Nei sum løgmaður ja sum tingmaður

Men vinnan skal 
hava tvær av 
fimm hæddum 

Mikudagin gjørdist greitt, at 
tað verður Fróðskaparsetrið, 
sum skal leiga sonevnda Sjó­
vinnuhúsið hjá Tórshavnar 
kommunu – gomlu Saltsøluna.

Partarnir eru samdir um 
høvuðsinnihaldið í eini av­
talu um Sjóvinnuhúsið.

Sambært avtaluni leigar 
Mentamálaráðið 60 prosent 
og vinnan 40 prosent av Sjó­
vinnuhúsinum.

– Ætlanin er at fáa 
gagnnýtt vitanartilfeingið 
optimalt, herundir vinnu- og 
tilfeingisgransking, og at 
hetta verður gjørt í tøttum 
samstarvi millum allar partar 
í húsinum, sigur býráðið í 
fráboðan.

Ynskið frá kommununar 
síðu er at fáa nýtt virksemi 
at blóma í býnum, tí er 
íverksetanarhúsið Hugskot­
ið ein spennandi partur av 
ætlanini.

Samstundis verður ein 
stór avbjóðing í sambandi 
við hølistrupulleikarnar hjá 

Fróðskapanarsetrinum loyst.
Sjóvinnuhúsið kann so­

statt gerast ein kraftdepil í 
høvuðsstaðnum, har vinna, 
vitan og vøkstur ganga hond 
í hond.

– Tørvurin hjá Setrinum 
er átrokandi, og Sjóvinnu­
húsið er ein góð og skjót 
loysn. Vit hava havt drúgvar 
samráðingar við Tórshavnar 
kommunu, og eg fegnist um, 
at avtalan nú er komin upp 
á pláss, sigur Rigmor Dam, 
landsstýriskvinna í menta­
málum.

– Í fyrsta umfari leiga vit 
ein part av bygningum, og 
Setrið flytur inn í smáum, so­
leiðis at vit fáa kanna og eft­

irmett, um húsið kann vera 
partur av einari virðiligari og 
varandi loysn fyri Setrið. 

Útbúgvingartilboð hava 
stóran týdning fyri fólka­
vøkstur og trivnað. Í løtuni 
eru á leið 1000 føroyingar 
undir útbúgving á Setrinum, 
og Fróðskaparsetur Føroya er 
í stórari og støðugari menn­
ing. Sjóvinnuhúsið skal lætta 
um akutta hølistørvin, men 
verður eisini mett at vera 
áhugavert í einari varandi 
skipan hjá Setrinum, tí húsið 
hevur nógvar kombinatións­
møguleikar og liggur tætt 
við fleiri aðrir bygningar hjá 
Setrinum og tætt við livandi 
býarumhvørvi. 

Fróðskapersetrið fer nú 
oman á Vestaru Bryggju

Rigmor Dam, mentamálaráðfrú                 Mynd: Álvur Haraldsen


